
Fimmtudagur  20. júlí 2023    1DAGSKRÁIN - Fréttablað Suðurlands

Fimmtudagur 20. júlí 2023Síðan 1968
56. árgangur

Sími 482 1944 · dfs@dfs.is · www.dfs.is
Eyravegi 25 · 800 SelfossNr. 2710

SVANSMERKIÐ

Prentgripur
1041 0858

Fimmtudagur 8. ágúst 2019Síðan 1968
52. árgangur

selfoss@prentmet.is  – vefútgáfa: dfs.is
Sími 482 1944 · Eyravegi 25 · 800 SelfossNr: 2510

Rafverktakar · Verslun
Öryggis-, myndavéla- 

og loftnetskerfi

Neyðarsími 660 1160 Eyravegi 32 · Selfossi · Sími 480 1160
www.arvirkinn.is

Selfossi • Sími 699 1985 • 823 6656

Er gólfhitinn rétt stilltur?
Fáðu 

fagmann 
í verkið

Bæjar- og fjölskylduhátíðin 
Sumar á Selfossi fer fram 

dagana 8.–11. ágúst. Bærinn 
mun skarta fögrum litum og 
klæðist einstökum búningi yfir 
hátíðina. Tónleikar verða á 
fimmtudags- og föstudags kvöld 
í stóru tjaldi í Sigtúns garð inum 
á Selfossi. Morgun verður er á 
laug ardag ásamt fjöl breyttri fjöl-
skyldudagskrá, sléttusöng og 

Grímsævintýri
á Borg

Hið árlega Grímsævintýri 
verður haldið á Borg í 

Grímsnesi laugardaginn 10. 
ágúst. Að vanda verður þétt og 
skemmtileg dagskrá frá kl. 13 
til kl. 17. Tombólan fræga verð-
 ur á sínum stað og mark aður 
með handverki og mat verður í 
og við íþróttahúsið. Krakk arn ir 
geta leikið sér í hoppu köstul-
um, í leikjum á íþrótta svæð inu 
og mögulega fengið að fara á 
hestbak.

Framkvæmdir við byggingu 
íbúða fyrir fólk 50 ára og 

eldra að Austurvegi 39–41 á Sel-
fossi eru langt á veg komnar. Í 
fyrsta verkhlutanum voru 12 
íbúðir, í miðáfanganum 9 íbúðir 
og í þeim síðasta 16 íbúðir. Sam-
tals eru þetta 37 íbúðir.

Að sögn Pálma Pálssonar, hjá 
byggingaraðilanum Pálmatré ehf. 
er nú þegar búið að selja nær allar 
íbúðirnar og eru íbúar flutt ir í um 
helming þeirra. Íbúðirnar eru frá 
86 m² upp í 100 m² auk geymslu. 
Þær eru allar þriggja herbergja 
þ.e. með stofu og tveim ur her-

Sala á íbúðum fyrir 50 ára og 
eldri hefur gengið mjög vel

Nýjar íbúðir að Austurvegi 39–41 á Selfossi.  Ljósmynd: ÖG.
bergj um. Verðið er 36–46 milljón-
ir. Undir mið og síð asta áfang an-
um er bílakjallari.Húsið er klætt 
með áli og timbri og gert eins 
viðhaldslítið og hægt er. Áætlað 
er að afhenda síðustu íbúðirnar í 
þriðja áfang anum í októ ber og 
ljúka verkinu í haust. -ög

Jurtir tíndar í te 
Heilsustofn unar
Árleg grasaferð NLFR í 

þágu Heilsustofnunar í 
Hveragerði fór fram í byrjun 
síð asta mánaðar í blíðskapar-
veðri. Fjöldi manns var mættur 
til að tína jurtir í te Heilsustofn-
unar undir styrkri stjórn Jónasar 
V. Grétarssonar garðyrkjustjóra 
Heilsu stofn un ar.

Í ár var tínt blóðberg og gul-
maðra, þekktar lækninga jurtir á 
Íslandi og góðar í te. Jurtirnar 
voru tíndar í göngufæri við 

Heilsustofnun og voru heimtur 
góðar. Að tínslu lokinn var boðið 
upp á veitingar í Matstofu Jónasar. 

Hópnum bauðst svo frír að-
gang ur að baðhúsi Heilsu stofn-
unar að lokinni ferðinni.

flug eldasýningu um kvöldið. Á 
laugardag fer hluti af krafta-
keppninni Iceland Strong est Man 
Challenge fram undir Ölfus ár-
brú. Þar munu Hafþór Júlíus 
Björns son og fleiri íslensk helj-
ar menni m.a. etja kappi við 
Mateusz Kieliskowski og Stolton 
bræður frá Skotlandi í trukka-
drætti. Nánar er fjallað um Sumar 
á Selfossi á bls. 19. -ög

Kraftajötnar á Sumar á Selfossi

Hamingjan 
við hafið

Bæjarhátíðin Hamingjan 
við hafið verður haldin í 

Þorlákshöfn 6.–11. ágúst. Á 
föstu dagskvöld verða stór tón-
leikar í skrúðgarðinum. Á laug-
ar  deg inum gefst fólki kostur á 
að prófa sjóbretti og skella sér 
í rib bátaferð og „Sunnlenska 
götubitakeppnin“ verður hald-
in í fyrsta sinn. Um kvöldið 
verður svo bryggjusöngur og 
flugeldasýning. Margt verður 
einnig í boði á sunnudag.

Auglýsing

Fáðu 
fagmann
í verkið

Háheiði 10, Selfossi
S. 699 1985 / 823 6656

LOGO VERSIONS

Basic version should be used always wher’s
no background or the background is white or 
very light.

Monochromatic is for light background
where colorfull version can’t be used.

Negativ is for dark background

Kassabílar fyrstir yfir nýju brúna
Ný tvíbreið brú yfir Stóru-

Laxá í Hreppum var form-
lega opnuð fimmtudaginn 13. 
júlí. Sigurður Ingi Jóhannsson 
innviðaráðherra og Bergþóra 
Þorkelsdóttir, forstjóri Vega-
gerðarinnar héldu stuttar ræður 
á brúnni áður en þau klipptu á 
borða til að marka hina form-
legu opnun. Með þeim í því 
verkefni voru þeir Haraldur Þór 
Jónsson, oddviti og sveitarstjóri 
Skeiða- og Gnúpverjahrepps, og 
Jón Bjarnason, oddviti Hruna-
mannahrepps. Stóra-Laxá liggur 
enda á mörkum sveitarfélaganna 
tveggja.

Hefð hefur verið fyrir því að 
ráðherra fari fyrstur yfir brýr 
eftir formlega opnun en í þetta 
sinn voru það börn af svæðinu 
sem fengu þann heiður en farar-
skjótarnir voru forláta kassabílar 
sem þeir Haraldur og Jón ýttu 
yfir brúna.

Mynd: Vegagerðin.

Bæjarráð Árborgar hefur 
samþykkt lántöku hjá 

Landsbankanum uppá tæplega 
1,4 milljarða króna. Lánið er 
til tveggja ára. Lánið er tekið 
til að fjármagna sveitarfélagið í 
gegnum eignir sem eru í sölu-
ferli. Samhliða láninu mun yfir-
dráttarheimild sveitarfélagsins 
lækka úr 750 milljónum niður í 
400 milljónir króna.

Lánið er tryggt með veðsetn-
ingu í eftirtöldum fasteignum 
sveitarfélagsins: Tryggvagata 
13 (Sandvíkuskóli), Tryggva-
gata 36 og landspildu í Björkur-
stykki.

Fjólu St. Kristinsdóttur, 
bæjarstjóra Árborgar, var veitt 
fullt og ótakmarkað umboð til 
þess að undirrita lánasamning 
við Landsbankann auk þess að 

Sveitarfélagið Árborg tekur lán 
uppá 1,4 milljarða króna

móttaka, undirrita og gefa út, 
og afhenda hvers kyns skjöl, 
fyrirmæli og tilkynningar sem 
tengjast lántöku og veðsetningu 
þessari.

Næstu tónleikar á tónlistar-
hátíðinni Englar og menn 

í Strandarkirkju verða sunnu-
daginn 23. júlí kl. 14. Syngj-
um selunum nýjan söng er 
yfirskrift tónleikanna þar sem 
fram fram koma tenórsöngv-
arinn Gissur Páll Gissurarson, 
Pamela De Sensi flautuleikari 
og Steingrímur Þórhallsson 
organisti. 

Á tónleikunum verður 
boðið upp á tónlist eftir meðal 
annars Donizetti, Rossini, Sig-
valda Kaldalóns og Schubert, 
allt frá operuaríum yfir í ís-
lensk sönglög. Einnig verða 
frumflutt fjögur ný lög eftir 
Steingrím við ljóð Guðrúnar 
Valdimarsdóttur sem lést 102 
ára á síðasta ári.

Englar og menn heldur áfram

Góð ráð til foreldra leik- og 
grunnskólabarna
Núna þegar leikskólabörn og grunnskóla-
börn eru komin í sumarfrí frá skólunum 
sínum er samvera fjölskyldunnar mjög 
mikilvæg. Foreldrar þurfa ætíð að vera 
meðvitaðir um að styðja við málþroska 
barna sinna. Hér koma nokkur ráð og 
skemmtilegar hugmyndir að leikjum sem 
styðja við málþroska barna:

Almenn ráð
Nýtið frumkvæði barnsins að samskipt-
um þegar barnið kemur til ykkar og hefur 
samræður eða spyr, gefið ykkur tíma til 
að spjalla við það.

Verið góðir hlustendur og gefið ykkur 
tíma í samskiptin með því að færa ykkur 
í hæð barnsins, hlusta, gefa gott augn-
samband og bregðast við því sem barnið 
segir.

Setjið orð á hversdagslegar athafnir 
og allt sem fyrir augu ber, t.d. „Nú ætl-
um við að finna til sundfötin áður en við 
förum í sundlaugina“ eða „ Mikið er þetta 
sólríkur dagur“ útskýrið flókin eða marg-
ræð orð og hugtök eftir þörfum.

Lesið fyrir barnið eða hlustið saman 
á hljóðbækur. Samverustundir með góðri 
bók hafa mikla þýðingu fyrir málþroska 
barnsins og leggja grunn að lestrarnámi 
þess og læsi. Barnið heyrir hvernig málið 
er notað, hljóm þess og áherslur. Gott er 
að hafa fasta lestrarstund á hverjum degi 
t.d. áður en farið er að sofa. Segið barn-
inu hversu gaman þið hafið af lestrar-
stundunum og látið það finna að þið hafið 
ánægju af lestrinum með því. Lesið fyrir 

Hvað get ég gert í sumarfríinu til að örva málþroska barnsins míns?

barnið af áhuga. Ræðið við barnið um 
það sem er að gerast í sögunni, hvað er 
að gerast á myndunum og leyfið barninu 
að geta upp á því sem gæti gerst næst í 
sögunni. Rímrunur og þulur geta einnig 
verið skemmtileg tilbreyting í lestrinum.

Passið að allt afþreyingarefni sem 
barnið horfir á eða notar sé fyrst og fremst 
á íslensku. Þegar barnið fær skjátíma er 
gott að horfa með því á efnið, ræða um 
það sem horft er á og spyrja það út úr.

Leikskólabörn
Í hvert skipti sem barnið notar bendingar 
eða aðrar leiðir til að tjá sig skulið þið 
svara frumkvæði þess og leggja því orð 
í munn. Ef það bendir á mjólk segið þá 
,,mjólk? Viltu mjólk? Ég skal hella mjólk 
í glasið þitt“ í staðinn fyrir að bregðast 
orðalaust við.

Til að auka við mál barnsins og lengja 
setningar þess endurtakið þið orð þess 
og bætið við, t.d. ef barnið segir „bíll“ 
þá svarið þið t.d. „já þarna er stór rauður 
bíll“„stóri, rauði bíllinn keyrir hratt“ 
„hvernig bíll finnst þér flottastur?“

Endurtakið rétt það sem barnið segir 
vitlaust. Ef það segir ,,þarna eru tvær 
konar“ þá endurtakið þið leiðrétt með því 
að segja t.d. ,,já einmitt þarna eru tvær 
konur“. Barnið fær þá jákvæða endur-
gjöf og heyrir leiðrétt það sem það sagði 
sjálft.

Æfið barnið í að fara eftir fyrirmæl-
um. Hægt er að raða upp dóti á gólf eða 
borð og biðja barnið að sækja ákveðna 
hluti eða gera eitthvað sérstakt við þá 
t.d. „sæktu rauða boltann og settu hann 

undir borðið“. Mikilvægt er að aðlaga 
fyrirmælin að getu barnsins og hafa þau 
stutt og skýr til að byrja með og lengja 
eftir því sem færni eykst t.d. „settu sand 
og steina í bláu fötuna með gula hand-
fanginu“

Farið í hlutverkaleiki líkt og búðarleik, 
bílaleik eða dúkkuleik með barninu til að 
vinna með margskonar orð og setninga-
gerðir t.d. „hvað vilt þú kaupa í búðinni 
í dag?“ eða „ísinn kostar þrjár krónur“. 
Einnig er hægt að æfa eintölu og fleirtölu 
orða t.d. „má ég fá tvær kökur?“ eða „ég 
er með tvær gröfur“, fallbeygingar orða 
t.d. „mín dúkka kom í heimsókn til þinn-
ar dúkku“ eða stigbreytingu lýsingarorða 
t.d. „guli steinninn er lítill, hvíti steinninn 
er minni og grái steinninn er minnstur“.    

Æfið endurtekningu setninga með 
því að fara í hermikrákuleik þar sem 
barninu er fyrst gefið stakt orð sem það 
á að endurtaka, en smám saman lengjast 
orðin og verða að einföldum eða flóknum 
setningum.

Það er skemmtilegt að spila saman í 
sumarfríinu. Samstæðuspil, myndalottó 
og þess háttar myndaspil eru notuð til að 
auka orðaforða og setningamyndun en þá 
er mikilvægt að nefna hluti á myndinni 
með heilum setningum t.d. „ég fékk stíg-
vél, stígvélið mitt er gult“. Krefjið barnið 
um hið sama í stað þess að segja: „hvað 
er þetta?“

Krakka Alias er kjörið myndaútskýr-
ingaspil til að efla orðaforða, málskilning 
og máltjáningu eldri leikskólabarna. Út-
skýrið myndirnar án þess að sýna þeim 
þær eða segja orðið sem verið er að út-
skýra, notið samheiti, andstæður, vís-
bendingar, hljóð o.fl. til útskýringar. 
Skiptist á að útskýra. Hægt er að útfæra 
leikinn með hlutum úr umhverfinu og 
setja þá í poka eða koddaver og útskýra 
án þess að sýna hlutinn.

Grunnskólabörn
Lestur skiptir gríðarlegu máli fyrir mál-
þroskann því hann eykur orðaforða, 
málskilning, málfræði og setningaupp-
byggingu hjá börnum. Mikilvægt er að 
viðhalda lestri grunnskólabarna í sumar-
fríinu með nýjum spennandi og skemmti-
legum bókum sem hæfa aldri og þroska 
þeirra. Margar rannsóknir sýna að börn 
sem lesa á sumrin koma sterkari til leiks 
þegar grunnskólinn byrjar aftur á haustin. 
Þau börn sem lesa ekkert í sumarfríinu 
þurfa allt að 6-8 vikur í upprifjun og 
dragast þannig aftur úr jafnöldrum sín-
um. Hægt er að finna hina ýmsu staði til 
að lesa á t.d, í skógarrjóðri, niður í fjöru, 
úti á palli eða svölum, á sundlaugarbakk-
anum eða á ströndinni.

Einnig er mikilvægt að foreldrar haldi 

áfram að lesa fyrir barnið eins lengi og 
mögulegt er. Með því að lesa fyrir það er 
verið að bæta málfar barnsins og stuðla 
að almennum þroska. Eftir því sem barn-
ið verður eldra geta samræður um efni 
barnabókanna orðið innihaldsríkari og 
hægt er þá að spjalla um valin orð til að 
auka orðaforðann.

Á löngum ferðalögum getur verið 
gaman að fara í allskonar leiki sem 
reyna á málið. Leikir eins og „Nefndu...“ 
er hægt að útfæra á ýmsa vegu t.d. að 
nefna ákveðna flokka eins og „Nefndu 
10 ávexti/lönd/farartæki...“, „Nefndu 10 
orð sem byrja á B“, „Nefndu 5 hluti sem 
eru stærri/minni/fljótari en hestur“ eða 
hvaðeina sem ykkur dettur í hug. Einn-
ig er hægt að láta barnið keppa við sjálft 
sig með því að nefna eins marga flokka 
eða orð á 30 sekúndum, halda skráningu 
yfir frammistöðuna og prófa að bæta ár-
angurinn. 

Annar sígildur leikur á ferðalögum er 
„Ég sé...“ sem er frábær leikur til að auka 
einbeitingu, hlustun og örva hugsun. Þið 
skiptist á að segja t.d. „Ég sé eitthvað sem 
er brúnt og hneggjar“ eða „Ég sé eitthvað 
gult“ og aðrir þátttakendur í leiknum 
giska á hvaða fyrirbæri er um að ræða.

Að lokum
Munið að þið foreldrar eruð besta mál-
fyrirmynd barnsins og gegnið lykilhlut-
verki þegar kemur að málörvun barna 
ykkar. Þau læra grundvallaratriði tungu-
málsins í samskiptum við aðra og því er 
mikilvægt að þau fái mörg tækifæri til 
þess.

Njótið sumarsins.

Margrét Guðmundsdóttir, 
talmeinafræðingurMynd: freepik.com

Margrét Guðmundsdóttir talmeinafræðingur.

Komdu pallinum og öllu hinu tréverkinu í sumarbúning með 

VISTVÆNNI VIÐAR pallaolíu og viðarvörn frá Slippfélaginu.

VISTVÆNN VIÐAR er betri fyrir umhver�ð.

SLIPPFÉLAGIÐ
Austurvegi 58, Selfossi, s: 482 1250  

Opið:
8-18 virka daga og 10-14 laugardaga

slippfelagid.is

Matgæðingar eru beðnir að senda á dfs@dfs.is 
uppskrift ásamt mynd af sér eigi síðar en á sunnudegi.

Ég vil skora á hann Ársæl Einar Ársælsson. Hann er matgæð-
ingur mikill og hvað þekktastur fyrir hraða sinn við matarborðið. 
Ég efast ekki um að hann muni kokka eitthvað gómsætt fram 
fyrir okkur.

Guðmundur Sigurðsson er 
sunnlenski matgæðingur vik-
unnar.

Ég vil þakka stórvini mínum 
honum Ingimari kærlega fyrir 
þessa áskorun. Ég hef nú aldr-
ei verið þekktur fyrir mikla 
eldamennsku í gegnum tíðina 
en móðir mín og tengdamóðir 
hafa vonandi kennt mér eitt-
hvað í gegnum árin. Uppskrift-
in sem ég ætla að bjóða uppá 
hefur lengi verið í uppáhaldi 
og hefur aldrei klikkað, senni-
lega vegna þess að þetta er á 
færi hvers sem er því þetta er 
svo einfalt. Kjúklingur í satay 
með kúskús og spínati.

Kjúklingur í satay með 
kúskús og spínati
Þessi uppskrift miðast við 4-5 
manns.

4 kjúklingabringur
1 krukka af t.d. Blue Dragon 
Satay sósu
1 pakki (100 gr) af kúskús 
(mæli með tómat og chilli 
bragði)
1 krukka af fetaost
100 gr af spínati
1 stór og stæðileg gúrka
1 dós kirsuberjatómatar
Dass af kasjúhnetum

Skerið kjúklingabringurnar í 
bita og steikið í smjöri. Gott að 
krydda smávegis. Eftir svona 5 
mín af steikingu má hella satay 
sósunni yfir kjúklinginn og 
láta svo sjóða við vægan hita í 
svona 15-20 mín.

Sunnlenski
matgæðingurinn
Sunnlenski
matgæðingurinn

Á meðan kjúklingurinn 
mallar sjóðum við vatn og 
blöndum kúskúsinu við. 
Hrærum það duglega saman 
og látum standa í lokuðu íláti 
í sirka 5 mín.

Því næst skerum við gúrk-
una og tómatana í smáa bita 
og skolum spínatið. Hér ræður 
smekkur fólks ríkjum um 
hversu mikið það vill hafa af 
beljufóðrinu.

Þá er það lokahnykkurinn. 
Finnum til glæsilegt matarílát 
og setjum ilmandi kúskúsið á 
botninn á því. Næst hellum við 
kjúklingnum með satay sós-
unni yfir.  Svo röðum við spín-
ati, gúrkum og tómötum ofan á 
kjúklinginn og svo endum við 
þetta með því að skella feta-
ost og kasjúhnetum yfir allt 
saman. 

Einfalt ekki satt?
Þá er það eina sem er eftir er 

að njóta og brosa út að eyrum!

Útgefandi: Prentmet Oddi, Eyravegi 25, 800 
Selfoss, sími 482 1944, dfs@dfs.is, dfs.is.
Ritstjóri: Helga Guðrún Lárusdóttir, 
sími 856 0673, helga@dfs.is.
Blaðamaður: Björgvin Rúnar Valentínusson, 
sími 482 1944, dfs@dfs.is.
Auglýsingadeild: Sími 482 1944, auglysingar@
dfs.is.

Sundlauginni á Stokkseyri 
verður lokað á komandi vetri 

sem hluta af hagræðingu í rekstri 
Sveitarfélagsins Árborgar.  Um 
haust og vor verður opnunar-
tíminn skorinn um tvo þriðju, 
niður í örfáa klukkutíma og erfitt 
að sjá hverjum sá opnunartími 
eigi að þjóna. Svo verður skellt 
í lás yfir veturinn. Tilkynningin 
um þetta frá sveitarfélaginu ber 
yfirskriftina „Breytingar á opn-
unartímum sundlauga“ en í raun 
er fyrst og fremst verið að gera 
að engu þjónustuna á Stokks-
eyri. Til samanburðar verður 
opnunartími Sundhallar Selfoss 
skertur um samanlagt 5 tíma 
vikulega.

Laugin á Stokkseyri er nú 
þegar með það stuttan opnunar-
tíma að maður þarf að sæta lagi 
til að geta nýtt sér þjónustuna. 
Frá hausti fram í júní hefur laug-
in hingað til verið opin 30 tíma á 
viku en verður við skerðingu að-
eins opin 11 klukkutíma á viku 
um haust og vor. Nánar tiltekið 
3 klukkutíma á þriðjudögum og 
fimmtudögum og svo 5 klukku-
tíma á laugardögum.  Allan 
veturinn, frá nóvember fram í 
febrúarlok verður laugin alveg 
lokuð. Til samanburðar er opn-
unartími Sundhallarinnar á Sel-
fossi 93 tímar á viku en styttist í 
88 tíma á viku sem telst lítilvæg 
breyting.

Það því vægast sagt mikill 
munur á því hve hart er höggvið 
í þjónustuna á þessum tveimur 
stöðum. Íbúum er í þessum 
niðurskurði greinilega mis-
munað eftir búsetu og sorglegt 
að sjá skorið mest þar sem þjón-
ustan er þegar mjög lítil. Mér 
og örugglega fleirum sem búa 
í jaðarbyggðum sveitarfélags-
ins hefði þótt virðingarvert að 
niðurskurður á erfiðum tímum 

myndi endurspegla eitthvað þá 
staðreynd að við erum öll hluti 
af sömu heild. Eða hvað?  

Sveitarfélagið hafði þarna 
tækifæri til að sýna eitthvert 
hugrekki og jafnræði í verki en 
skortir vilja til þess. Það hefði 
jafnvel verið hægt að hugsa 
niðurskurðinn sem sóknarfæri. 
Hefði ekki verið hægt að hafa 
Sundlaug Stokkseyrar opna tvö 
kvöld í viku yfir veturinn og 
lokað á sama tíma á Selfossi 
og þannig beina sundlaugar-
gestum yfir í notalegheitin á 
Stokkseyri? Nú þegar eru Sel-
fyssingar sem kjósa sérstaklega 
að nýta laugina og eru þar fasta-
gestir. Laugin er dulin perla og 
virkilega heillandi í einfaldleika 
sínum. Þar eru tveir heitir pottar, 
kaldur pottur, vaðlaug, lítil 
rennibraut og laugin sjálf grunn 
og hlý.  Sveitarfélagið ætti að 
sjá það sem langtíma markmið 
að fjölga íbúum og styrkja inn-
viðauppbyggingu á Stokkseyri 
og Eyrarbakka til farsældar 
fyrir Árborg alla. Góð aðstaða 
til heilsueflingar er hluti af því. 
Sveitarfélagið gerðist formlega 
aðili að Heilsueflandi samfélagi 
árið 2019 með það „meginmark-
miðið að skapa umhverfi og að-

stæður sem stuðla að heilsusam-
legum lifnaðarháttum, heilsu og 
vellíðan allra.“ Það væri flott að 
sjá þetta í verki í öllum byggðar-
kjörnum Árborgar.

Nú er verið að safna undir-
skriftum til að mótmæla lokun-
inni og vil ég taka undir með 
vonsviknum sundlaugargestum 
og velunnurum sundlaugarinnar 
á Stokkseyri og biðja sveitar-
félagið að endurskoða ákvörðun 
sína.

Linda Ásdísardóttir 
íbúi á Eyrabakka og 

sundlaugagestur á Stokkseyri

Heilsubót á Stokkseyri gerð að engu

Sundlaugin á Stokkseyri. Mynd: Sveitarfélagið Árborg.

Önnur umferðin í Íslandsmótinu í motocrossi 
fór fram 8. júlí síðastliðinn í blíðskaparveðri. 

Mótið var haldið á vegum VÍFA upp á Akranesi þar 
sem rúmlega 70 keppendur voru skráðir til leiks.

Sunnlensku fulltrúarnir á mótinu stóðu sig með 
prýði og komust þeir á pall í nokkrum flokkum. 
Andri Berg Jóhannsson (Umf. Katla) sigraði í 
85cc flokkinn, Eric Máni Guðmundsson (UMFS) 
sigraði unglingaflokkinn, Alexander Adam Kuc 
(UMFS) endaði í öðru sæti í flokknum MX2, Ásta 
Petrea Hannesdóttir (UMFS) endaði í þriðja sæti 
í kvennaflokki og Ragnheiður Brynjólfsdóttir 
(UMFS) endaði í þriðja sæti í kvenna 30+.

Þriðja umferð fer svo fram á svæði KKA á 
Akureyri laugardaginn 22. júlí næstkomandi.

Önnur umferð Íslandsmótsins í motocross

Alexander Adam Kuc hjá UMFS. Mynd: Aðsend.

Auglýsing um skipulag í 
sveitarfélaginu Ölfus
Eftirtaldar skipulagstillögur voru samþykktar til aug-
lýsingar í bæjarstjórn Ölfuss þann 27. apríl, í samræmi við 
1. málsgrein 41. greinar skipulagslaga nr. 123/2010. 

Deiliskipulagstillaga fyrir Þóroddsstaði 2 - lóð d.
Tillagan gerir ráð fyrir að lóðinni verði skipt í tvo hluta, 
markaður byggingarreitur fyrir íbúðarhús og bílskúr á 
annarri en 9 ferðaþjónustuhús á hinni. Heimilt verður 
að byggja allt að 1450 fermetra af byggingum á báðum 
lóðunum. Þetta er í samræmi við aðalskipulag Ölfuss 
2020-2036.

Breyting á deiliskipulagi lóðanna 
Gljúfurárholt 13 og 14
Gerð er tillaga um breytingu á deiliskipulagi lóðanna 
Gljúfurárholt 13 og Gljúfurárholt 14 sem nú heita Gljúfur-
holt og  Bjarg. Uppbyggingarheimildir eru auknar í sam-
ræmi við það sem aðalskipulag Ölfuss heimilar. 

Tillaga að deiliskipulagi lóðarinnar Spóavegur 12a
Tillagan gerir ráð fyrir að byggja megi íbúðarhús, gesta-
hús og bílskúr á lóðinni í samræmi við heimildir aðal-
skipulags Ölfuss 2020-2036. 

Tillögurnar verða til sýnis á bæjarskrifstofu Ölfuss, 
Hafnarbergi 1, Þorlákshöfn dagana 20. júlí til 24. ágúst 
2023. Hægt er að senda ábendingar eða athugasemdir á 
netfangið skipulag@olfus.is fyrir lok vinnudags þann 24. 
ágúst 2023.

Eftirtaldar skipulagslýsingar voru samþykktar til aug-
lýsingar í bæjarstjórn Ölfuss þann 29. júní, í samræmi við 
30. grein og 1. og 2. málsgrein 40. greinar skipulagslaga nr. 
123/2010. 

Skipulagslýsing vegna hótels og tengdrar starfsemi í 
Hafnarvík v. Leirur í Þorlákshöfn 
Lýsingin fjallar um hótel og tengda starfsemi nærri 
golfvelli Þorlákshafnar. Hugmyndin er að byggja hótel á 
svæðinu auk minni gistihúsa í samræmi við heimildir í 
aðalskipulagi Ölfuss. 

Skipulagslýsing vegna nýrra jarðstrengja að fiskeldi 
vestan Þorlákshafnar 
Lýsingu fjallar um fyrirhugaða breytingu á aðalskipulagi. 
Hugmyndin er að breyta bæði þéttbýlis- og dreifbýlis-
uppdrætti þannig að þeir sýni jarðstrengi frá tengistöð 
norðan Suðurstrandarvegar að lóðum fiskeldisfyrir-
tækjanna Landeldis og Geo Salmo.

Skipulagslýsing vegna aðal- og deiliskipulags 
Ölfusvirkjunar við Fjallið eina 
Lýsingu fjallar um fyrirhugaða jarðvarmavirkjun við Fjallið 
eina í Ölfusafrétti en rannsóknir benda til þess að þar sé 
að finna nægan jarðhita.

Lýsingarnar verða til sýnis á bæjarskrifstofu Ölfuss, 
Hafnarbergi 1, Þorlákshöfn dagana 20. júlí til 3. ágúst 
2023. Hægt er að senda ábendingar eða athugasemdir á 
netfangið skipulag@olfus.is fyrir lok vinnudags þann 3. 
ágúst 2023.

Gunnlaugur Jónasson, skipulagsfulltrúi

Tillögur að áhugaverðum 
Lestrarhestum berist á 

netfangið jonozur@gmail.com

Ragnheiður Guðjónsdóttir er 
fædd og uppalin í Hruna-

mannahreppi en er sem stendur 
búsett í Reykjavík. Hún lauk 
stúdentsprófi frá Menntaskólan-
um að Laugarvatni vorið 2020, 
hússtjórnarprófi frá Hússtjórnar-
skólanum í Reykjavík haustið 
2020 og stundar nú grunnnám 
í almennri bókmenntafræði við 
Háskóla Íslands. Ragnheiður 
er ein fimm ungra kvenna sem 
mynda ritlistarkollektívuna 
Yrkjur en þær hafa staðið að 
upplestrarkvöldum og vinnu-
stofum í skapandi skrifum, bæði 
á eigin vegum og í samstarfi 
við Reykjavík, Bókmenntaborg 
UNESCO. Ragnheiður hefur 
einnig setið í ritstjórnum, bæði 
hjá tímaritinu Leirburði, sem 
gefið er út af bókmenntafræði-
nemum við Háskóla Íslands og 
norræna safnritinu, Væng við 
væng sem gefið var út af Orð-
skjálfta. 

Hvaða bók ertu að 
lesa núna?
Þessa stundina 
er ég að lesa 
tvær skáldsögur 
en þær eru ann-
ars vegar Ferð 
til Indlands eftir 
E.M. Forster og 
Sölku Völku eftir 
Halldór Laxness. Ég 
hef ætlað mér í einhvern 
tíma að lesa fyrrnefndar bækur 
en ástæðan fyrir því að þær eru 
til lestrar þessa stundina er sú að 
ég er farin að huga að B.A.-rit-
gerðarskrifum og er að kanna 
hvort þær eigi við til umfjöll-
unar þar. Einnig er ég að hlusta 
á bók, Mad About You eftir rit-
höfundinn Mhairi Mcfarlane, 
en þann höfund uppgötvaði ég 
fyrir tilviljun á Storytel og þykir 
hún skrifa nokkuð skemmtilegar 
bækur sem auðvelt er að gleyma 
sér í. 

Hvers konar bækur höfða helst 
til þín?
Segja má að allskonar bækur 
höfði til mín enda les ég mikið 
af þeim í náminu og þær eru 
oftar en ekki afar ólíkar. Þær 
svala óþreytandi forvitni minni 
um svo margt og hvort sem það 
eru miðaldabókmenntir, skáld-
sögur Jane Austen eða allt þar á 
milli þá tekst mér einhvern veg-
inn alltaf að læra eitthvað nýtt. 
Þegar ég vel mér sjálf eitthvað 
að lesa er ég oftast fljót að finna 
mér góða skvísubók. Sem dæmi 
má nefna bækur Jenny Colgan 
og hef ég verið dyggur lesandi 
hennar síðan þær voru fyrst 

gefnar út í íslenskri þýðingu. 
Ég á afar skýra minningu af mér 
þegar ég var í keppnisferðalagi 
á leið til Gautaborgar og ég og 
nokkrar mömmur í ferðinni lás-
um Sumar í Litla bakaríinu við 
Strandgötu á leiðinni með rútu 
yfir Eyrarsundið. Endurminn-
ingar og ævisögur eru einnig 
bækur sem ég hef sóst í. Nú í 
sumar las ég bókina, Þar sem 
vegurinn endar eftir Hrafn Jök-
ulsson og þótti hún afar góð, svo 
góð að ég vildi ekki að henni 
myndi ljúka. Að auki þykir mér 
gaman að lesa ljóðabækur en 
mætti þó vera duglegri við það.

Varstu dugleg að lesa sem barn?
Ég las ekki mikið sem barn en 
þó eru nokkrar bækur sem skjóta 
upp kollinum við upprifjun. Ég 
man eftir því þegar mamma gróf 
upp Öddubækurnar sem hún las 
þegar hún var lítil en mig minnir 

að ég hafi lesið fyrstu tvær 
eða þrjár. Pollýanna 

kom einnig við sögu 
í uppvexti mínum 
og ég man ekki 
betur en að 
það hafi einnig 
verið mömmu 
að þakka. Þegar 

ég svo fór á 
bókasafnið var ég 

spenntust fyrir því 
að fá myndasögur í 

láni, þá Strumpana og Ævin-
týri Tinna.

En hvernig myndir þú lýsa lestr-
arvenjum þínum?
Lestrarvenjur mínar eru skipu-
lagðar og óreiðukenndar í senn. 
Ef svo má segja er ég alltaf með 
nokkrar bækur í gangi í einu en 
yfirleitt á mismunandi formi og 
jafnvel í ólíkum tilgangi. Þá er 
ég ávallt með eina bók eða fleiri 
sem ég les mér til ánægju eða 
fyrir skólann, ef ekki allt í einu. 
Einnig er ég alltaf með eina 
hljóðbók í eyrunum og ef til vill 
aðra á rafrænu formi. Til þess að 
þetta mjög svo góða kerfi virki 
verða bækurnar allar að vera 
mjög ólíkar eða tilheyra ólíkum 
bókmenntagreinum. Ef svo er 
ekki fer ég að slá þeim saman. 

En hvað með uppáhalds höf-
unda?
Jenny Colgan er í miklu uppá-
haldi en það er líklega hennar 
bókum að þakka að ég sé sá 
lestrarunnandi sem ég er í dag. 
Írski rithöfundurinn Sally Ro-
oney er einnig ofarlega á lista 
þegar það kemur að uppáhalds 
höfundum. Hún skapar svo 
áhugarverðar persónur sem 

geta verið afar flóknar en eru 
fyrir vikið mjög áhugaverðar. 
Jane Austen er einnig höfundur 
í uppáhaldi hjá mér, ekki ein-
ungis vegna þess að ég hef lesið 
margar af bókum hennar og þótt 
gaman af, heldur vegna þess að 
mér hefur þótt afar gaman að 
stúdera bækur hennar. Síðasta 
haust tók ég námskeið sem heitir 
Jane Austen í samtímanum og 
var kennt af Öldu Björk Valdi-
marsdóttur. Þar var skáldkonan 
sjálf skoðuð ásamt áhrifum 
hennar á bókmenntagreinar eins 
og til dæmis skvísusögur, en 
eins og fyrr kom fram eru það 
bækur sem eru í miklu uppá-
haldi hjá mér. 

Hefur bóklestur einhvern tím-
ann rænt þig svefni?
Bækur hafa sannarlega rænt mig 
svefni, það gerist afskaplega oft. 
Ég á það til að gleyma mér alveg 
í einhverri bók eða vilja klára 
hana áður en ég sofna. Ef ég á 
hundrað blaðsíður eftir af bók 
þegar ég fer upp í rúm á kvöldin 
legg ég hana ekki frá mér fyrr en 
ég er búin að lesa hana. Annars 
væri það eins og að ganga frá 
ókláruðu verki eða leggja frá sér 
prjónaskapinn í miðri umferð, 
það hreinlega gengur ekki. 

Að lokum Ragnheiður, hvernig 
bækur myndir þú skrifa sjálf?
Sem rithöfundur myndi ég 
líklega skrifa fyrst og fremst 
skáldskap. Mig langar að gefa 
út ljóðabók, færa mig svo yfir 
í smásögur og síðan að skrifa 
skáldsögur og mögulega allt í 
bland einn daginn. Svo er aldr-
ei að vita nema maður prófi að 
rita ævisögur enda er fátt meira 
spennandi en að heyra sögur 
fólks, það hefur oft svo margt 
merkilegt að segja.

----

Umsjón með Lestrarhesti hefur 
Jón Özur Snorrason – jonozur@
gmail.com

segir lestrarhesturinn Ragnheiður Guðjónsdóttir
Fljót að finna mér góða skvísubók

ÞJÓNUSTA

Hjá MaddýHjá Maddý ehf. ehf.
Eyravegi 27 - 800 SelfossEyravegi 27 - 800 Selfoss

s. 482 3454 - maddy@maddy.iss. 482 3454 - maddy@maddy.is

Bókhald - ráðgjöfBókhald - ráðgjöf
skattskilskattskil

Þjónusta við Þjónusta við 
einstaklinga og einstaklinga og 

fyrirtækifyrirtæki
Persónuleg þjónustaPersónuleg þjónusta

Ráð í rekstri!Ráð í rekstri !

Austurvegur 6 - 800 Selfoss
Sími 482 3755 - kjarna@centrum.is

Bókhald • Framtöl • Skattskil
Launavinnslur • Ráðgjöf o.fl.

BÍLAR

Gagnheiði 11 - 800 Selfossi
Sími 482 2200 - GSM 894 2277 - Fax 482 2777

Yfirbyggingar - Réttingar
Bílamálun - Rúðuskipti

Daglegar ferðir
SELFOSS - REYKJAVÍK

SUÐURLAND

FUNDIR

Al-Anon Selfossi
Al-Anon fundir á þriðjudögum 

kl. 20:00, nýliðafundur
kl. 20:30, fundur, Hrísholti 8

Al-Anon
Al-Anon fundur - Einn dagur 
í einu. Laugardagsmorgnum 
kl. 10, Hrísholti 8, Selfossi.

AA
Mán. kl. 21 - AA fundur

Þrið. kl. 19 - AA konufundur
Mið. kl. 19:30 og 21 - AA fundur

Fim. kl. 20 - AA karlafundur
Fös. kl. 20:30 - AA fundur

Lau. kl. 21 - AA opinn fundur
Sun. kl. 11 og 21 - AA fundur

AA Hrísholti 8, Selfossi.
Nánari upplýsingar á aa.is.

CoDA
Bataleið frá meðvirkni

Fundir alla laugardaga kl. 10:30.
Hrísholti 8, Selfossi.

Nánari upplýsingar á coda.is.

Leiðin út á þjóðveg
Fundir í Rauðakrosshúsinu, 

Mánamörk 1, Hveragerði, efri 
hæð, fimmtudaga kl. 20:30.

OA
Áttu erfitt með að hætta að 
borða? OA 12 spora fundir 
Overeaters anonymous alla 
þriðjudaga kl. 19 Hrísholti 8.

AA Sporgöngufólk f. alla
Bókasafn

Hafnarberg 1 - 815 Þorlákshöfn
Klukkan 11-12 sunnudag.

AA opin fundur f. alla
Kirkjan kjallari 

Skálholtsbraut - 815 Þorlákshöfn
Klukkan 20:00 fimmtudag.

Polskie mitingi
Polskie mitingi aa grupa krokus. 
Poniedzialek i czwartek godzina 
19:00. Hrísholt 8 - 800 Selfoss.

CoDA-fundur / Meðvirkni
Bókasafn Ölfuss, Hafnarbergi 1, 

Þorlákshöfn
Miðvikudaga kl. 19:30.

VH Tækjaleiga
Til leigu 2,8 tonna minigrafa.
Upplýsingar í síma 892 5741.

KIRKJUR

Opið mán kl. 11 til 15
miðv. kl. 11 til 15 

föstud. kl. 11 til 14.
sími 482 1022 
gsm 788 0300

Skálholtsdómkirkja
Fimmtudaginn 20. júlí, á 
Þorláksmessu á sumar, er úti-
messa við Þorlákssæti kl. 10 og 
tíðargjörð kl. 9 og 18. Píla gríma-
ganga á Þorláksleið í Skálholti 
kl. 13.30 með kaffi og kleinum í 
nesti. Ekkert þáttökugjald.

Föstudaginn 21. júlí er tíðar-
gjörð kl. 9 og 18 og málþing um 
Þorlák helga kl. 14. Ekkert þátt-
tökugjald.

Laugardaginn 22. júlí er tíðar-
gjörð kl. 9 og 18, málþing um 
gervigreind og trú kl. 10, útgáfu-
málþing „Skálholt og tyrkjarán-
ið“ kl. 13.30 og hátíðartónleikar 
margra kirkjukóra og hljóm-
sveitar kl. 16. Enginn aðgangs-
eyrir.

Sunnudaginn 23. júlí er hátíð-
armessa á Skálholtshátíð kl. 14. 
Kirkjukaffi á eftir í boði staðarins 
í tilefni 60 ára vígsluafmælis 
kirkjunnar. Hátíðardagskrá kl. 16 
með tónlist og hátíðarræðum. 
Orgaltónleikar kl. 11 og tíðar-
gjörð kl. 9 og 18. Enginn að-
gangs eyrir að dagskrá eða tón-
leikum.

Það var fjölmennt í Sig-
túnsgarðinum á Selfossi 

síðastliðinn sunnudag þegar 
bílasýning fornbílamanna fór 
fram. Á sýningunni voru um 
150 ökutæki í öllum stærðum 
og gerðum og heppnaðist 
sýningin, samkvæmt fram-
kvæmdanefndinni, mjög vel.

Meðfylgjandi myndir tók 
Kjartan Björnsson.

Domusnova fasteignasala auglýsir til sölu byggingarrétt fyrir íbúðarhús-
næði á lóðinni Austurvegur 36. Um er að ræða lóð í grónu hverfi mið-
svæðis á Selfossi þar sem stutt er í alla þjónustu.

Leitað er að kaupanda/fasteignaþróunaraðila sem mun taka að sér að 
hanna, fjármagna og byggja upp íbúðir á lóðinni.

Stærð lóðarinnar er 2.400 m2 og er heimilt að byggja 20 íbúðir á lóðinni 
ásamt bílakjallara.

Á lóðinni stendur í dag 336 m2 húsnæði með leiguíbúðum sem skilar góð-
um leigutekjum á mánuði.A

Hægt er að fá frekari upplýsingar um lóð-
ina og húsnæðið sem á henni stendur í 
dag á netfanginu sverrir@domusnova.is

Tilboð í byggingarrétt á lóðinni ásamt 
umbeðnum fylgigögnum skal skila í tölvu-
pósti á netfangið sverrir@domusnova.is 
innan auglýsts skilafrest, sem er kl. 13:00 
þriðjudaginn 1. ágúst 2023.

Opnun tilboða verður framkvæmd með 
rafrænum hætti eftir að skilafrestur er 
liðinn. Í kjölfar opnunar verður tilboðs-
gjöfum sent opnunaryfirlit rafrænt.

Vel heppnuð fornbílasýning á Selfossi
Mynd: Baldur Róbertsson.

CMYK

Blár 100 / 55 / 0 / 0

Rauður 0 / 100 / 100 / 0

Grár 0 / 0 / 0 / 50

Pantone

Blár P-293

Rauður P-485

Grár P-423

RGB

Blár 53 / 109 / 175

Rauður 189 / 45 / 33

Grár 151 / 151 / 151

Veflitur

Blár #356daf

Rauður #bd2d21

Grár #979797

Letur í slagorði

DIN Medium

Litur

Svart 

Hvítt á dökkum eða 
samlitum grunnum

Sími 482 1944  |  selfoss@prentmetoddi.is |   www.prentmetoddi.is

Kirkjulundur 19
Garðabær

harpa@harpautfor.is
harpautfor.is

Harpa Heimisdóttir
842 0204

Brynja Gunnarsdóttir
821 2045

Sendibílar á Suðurlandi
Tek að mér alla almenna flutningsþjónstu
Heimsendingar - Vörudreifing - Búslóðaflutningar - Ruslaferðir
Traust og fagleg þjónusta með yfir 20 ára reynslu.

Tómas 820 3880  -  keyrsla@keyrsla.is  -  www.keyrsla.is  -   /keyrsla.is

Aðalskipulagsbreyting vegna nýs
íbúðarhverfis vestan Þorlákshafnar
Bæjarstjórn Ölfuss samþykkti á 291. fundi sínum þann 
27. maí 2021 að auglýsa breytingu á aðalskipulagi sam-
kvæmt 31. grein skipulagslaga nr. 123/2010. Tillagan gerir 
ráð fyrir breytingum á reit Í11 í aðalskipulagi. Þar er nú gert 
ráð fyrir íbúðasvæði með fjölbreyttu búsetuformi í einbýli, 
fjölbýli, par- og raðhúsum. Hverfið er vestan byggðar í 
Þorlákshöfn en sunnan við framlengingu Selvogsbrautar 
til vesturs. Afmarkað er íbúðarsvæði, auk svæðis fyrir sam-
félagsþjónustu.

Tillagan verður til sýnis á bæjarskrifstofu Ölfuss, Hafnar-
bergi 1 frá 7. júlí til 19. ágúst 2021.

Þeir sem vilja gera athugasemdir er bent á að senda 
tölvupóst á skipulag@olfus.is fyrir lok vinnudags 
þann 19. ágúst 2021.

Gunnlaugur Jónasson, skipulagsfulltrúi Ölfuss

Auglýsing á 
skipulagstillögum í 
sveitarfélaginu Ölfusi

Guðmundur Stefánsson er 
Flóamaður, fæddur í Túni, 

lengi bóndi í Hraungerði en býr 
nú á Selfossi. Búfræðimennt-
aður frá Hvanneyri. Starfaði um 
tíma hjá Búnaðarsambandi Suð-
urlands og hefur gegnt ýmsum 
trúnaðarstörfum.

Hvaða bækur ertu að lesa núna 
og hvernig velur þú þær?
Bækur vel ég mér á bókasafninu 
með því að fletta upp á nokkrum 
stöðum og grípa ofan í þær 
og vita hvernig mér falla þær. 
Þessar bækur hafa komið við á 
náttborðinu hjá mér að undan-
förnu: Innansveitarkronika sem 
ég er að lesa öðru sinni. Þar 
segir HKL frá ýmsum atburðum 
í Mosfellssveit og færir í spaugi-
legan búning eins og þegar 
undirskriftarlistar gengu um 
sveitina, annar með en hinn á 
móti því að rífa Mosfellskirkju. 
Allir skrifuðu á báða listana. 
Líka segir þar af hinum móður-
lausa Stefáni Þorlákssyni sem á 
stroki norður í land fékk að gista 
á Hrísbrú og gisti þar í átján ár. 
Ævisögu Björns Eysteinssonar 
var ég líka að lesa öðru sinni. 
Hún segir frá harðri 
lífsbaráttu á síðari 
hluta 19. aldar, 
þegar fjöldi 
fólks fór af 
landi brott. Þeg-
ar Björn komst í 
þrot flutti hann 
hins vegar með 
fjölskyldu sína inn 
á heiðar og lifði mest 
á veiðum, komst af og 
efnaðist síðar. Kerskni Björns 
og skráveifur og glettur hans við 
mótstöðumenn, gerir frásögnina 
skemmtilega. Svo er það Sapi-
ens, mannkynssaga í stuttu máli, 
eftir Yuval Noah Harari, þýdd af 
Magneu J. Matthíasdóttur sem 
er mikil bók, um 470 blaðsíður. 
Þar er rakinn ferill mannsins frá 
örófi, kafað í eðli hans, athafnir 
og lifnaðarhætti. Bókin er ólík 
öðrum mannkynssögum að því 
leyti að hún fjallar almennt ekki 
um ríkjamyndanir og einstaka 
valdamenn. Áhugaverð bók 
með áhugaverðu sjónarhorni á 
hegðun og hneigðir mannsins.

En hvers konar bækur höfða 
helst til þín?
Helst höfða til mín bækur um 
þjóðleg efni, fornsögur, ævisög-
ur og bækur um þróun mannsins 
og heimsins. Að undanförnu hef 
ég gert nokkuð af því að endur-
lesa bækur sem mér hefur fund-
ist varið í. Sögulegar skáldsögur 
og frjálslegar frásagnir þykja 
mér bestar. Þar er raunveruleik-
inn skammt undan, en höfundur 
hefur leyfi til að færa efnið í 
búning, svolítið til hliðar við 
veruleikann. Ekki sakar þegar 
spaugsemin kraumar undir. Í 
því sambandi vil ég nefna Sögur 
úr Síðunni eftir Böðvar Guð-
mundsson, Bréf til Brands eftir 
Harald Bessason og Innansveit-

arkróniku eftir Halldór Laxness. 
Sturlunga er uppáhaldsbók hjá 
mér. Hún er fyrst og fremst at-
burðasaga þar sem ekki er alltaf 
ljóst hvað býr að baki atburða 
og átaka. Það gefur tilefni til 
ígrundunar og gerir söguna 
áhugaverðari. Af Íslendinga-
sögum hef ég lesið flestar, ef 
ekki allar. Eins og fleirum finnst 
mér Njála bera af. Hún er svo 
margslungin, frásagnarstíllinn 

sérstakur og svo eru 
þar ekki bara átök 

milli óskyldra, 
heldur líka innan 
f j ö l s k y l d n a . 
Athyglisverður 
þykir mér líka 
Ívars þáttur 

I n g i m u n d a r -
sonar sem sýnir 

að samtalsmeðferð 
hefur verið þekkt að-

ferð í sálfræði fyrir þúsund 
árum. Ólíkar eru líka bardaga-
lýsingarnar í Íslendingasög-
unum og Sturlungu. Í Sturlungu 
eru bardagarnir hjakk. Enginn 
er klofinn í herðar niður og 
Snorri Sturluson segir sín loka-
orð með höfuðið áfast. Áhuga-
verðar þykja mér líka bækur þar 
sem rýnt er í þessar fornu bækur 
með greiningum, ályktunum 
og oft getgátum um ýmislegt í 
þeim. Má þar nefna Goðamenn-
ingu eftir Gunnar Karlsson sem 
er vísindalega unnin og svo 
Höfund Njálu eftir Barða Guð-
mundsson og Sköpun Njálssögu 
eftir Sigurð í Hvíárholti sem eru 
frjálslegri í umfjöllun. Þá vil ég 
nefna ritröðina Íslenska örlaga-
þætti eftir Sverri Kristjánsson 
og Tómas Guðmundsson og Vér 
Íslandsbörn og Íslenskt mannlíf 
eftir Jón Helgason Tímaritstjóra 
sem einnig má kalla örlagaþætti. 
Þessar bækur allar fjalla bæði 
um örlög fyrirfólks og hinna 
lægra settu, andstreymi þess og 
meðbyr. Ritröð Einars Pálssonar 
um Rætur íslenskrar menningar 
eru áhugaverðar. Þar kafar hann 
í djúp fortíðarinnar og fer þar 
vítt um veröld. Umdeildar eru 
þó kenningar hans um að helstu 
landnámsmenn hafi mælt út bú-
stæði sín út frá ákveðnum form-
úlum, fremur en að líta til land-
kosta.

Varstu alinn upp við lestur 
bóka?
Ég varð snemma læs og ég held 
að ég hafi verið bókaormur sem 
krakki og las allar þessar helstu 
barnabækur sem þá voru vinsæl-
astar. Bækurnar um Hjalta litla, 
Nonnabækurnar, bækurnar eftir 
Ármann Kr. Einarsson og ævin-
týri H.C. Andersen, svo dæmi 
sé tekið. Snemma las ég allar 
helstu Íslendingasögurnar og 
þjóðsögur. Teiknimyndasögur 
fengu líka að fljóta með eins og 
Prins Valiant.

En hvenig myndir þú lýsa lestr-
arvenjum þínum?
Eftir að ég komst á fullorðins-
aldur les ég samfelldan texta 
nær eingöngu á kvöldin. Ef ég er 
eitthvað að höndla með bækur á 
daginn, þá er það meira til upp-
sláttar í leit að upplýsingum eða 
að ég glugga í áðurlesna texta.

Áttu þér uppáhaldshöfunda?
Fáir eru í svo miklu uppáhaldi 
að ég hafi lesið öll þeirra verk 
upp til agna. Það væri þó helst 
að nefna áðurnefnda höfunda 
eins og Tómas Guðmunds-
son, Sverri Kristjánsson og Jón 
Tímaritstjóra.

En að lokum frændi, hvernig 
bækur myndir þú skrifa sem rit-
höfundur?
Ég skrifaði 100 ára afmælisrit 
Nautgriparæktarfélags Hraun-
gerðishrepps 1911 - 2011 sem 
er tuttugu síðna gormahefti og 
svo á ég í handriti Síðari tíma 
sögu Flóaáveitunnar sem eru 
fjórtán vélritaðar síður sem gæti 
auðveldlega orðið annað gorma-
hefti. Þorrablótsskemmtiefni 
hef ég skrifað, bæði í bundnu 
og óbundnu máli. Ætli það yrði 
ekki eitthvað í svipuðum dúr 
sem ég myndi skrifa ef ég færi 
út á þá braut. Hreina skáldsögu 
myndi ég varla reyna að skrifa.

Lestrarhesturinn er samstarfs-
verkefni Bókabæjanna austan-
fjalls og Dagskrárinnar. Rit-
stjórn í höndum Jóns Özurar 
Snorrasonar og mega áhuga-
samir senda honum línu á 
jonozur@gmail.com.

Sturlunga er uppáhaldsbókin mín
segir lestrarhesturinn Guðmundur Stefánsson

Í síðustu viku gaf Moskvít út nýtt lag af væntan-
legri plötu, Superior Design, en lagið heitir 

Beautiful Life. Þetta er fyrsta lagið frá Moskvít 
þar sem Guðmundur Helgi Eyjólfsson og Paolo 
Decena grípa í gítarinn, Gummi þá á riðma og 
Paolo rífur í solo gítar. Ásamt Sjonna (söngur og 
bassi), Alexander (trommur) og Jón Aron (píanó) 
móta þeir nýja andlit Moskvitar og vill ég meina 
að það sé undurfagurt.

Bandið hefur verið að spila lagið á tónleikum 
víða um landið og fengið frábærar viðtökur.

Taktfast og líflegt lag
Beautiful Life er taktfast og líflegt en fjallar þó 
ekki beint um hvað lífið er fallegt, heldur breyt-
ingar á umhverfi og hvort þær séu alltaf til hins 
betra. Er rangt að sakna hlutanna eins og þeir 
voru? Með aldrinum á fólk það til að hætta að 
þekkja eigið samfélag. Eru hlutirnir að breytast 

eða erum við að breytast? Til hins verra eða betra? 
...það er erfitt að segja.

Áður fyrr var fólk sjálfbærara; það þurfti að 
geta gengið í öll störf, verið sveigjanlegt og búið 
yfir seiglu. En nú til dags einbeitir fólk sér frekar 
að einhverju einu sem oft á tíðum gerir það ósjálf-
bjarga í svo mörgu öðru.

Það er varhugavert að ganga með öll egg í einni 
körfu vegna þess að þó að sérþekkingu fylgi styrk-
leikar þarf maður að beygja sig undir sérþekkingu 
og tíma annarra.

Kassagítarinn spilar inn lagið og það þróast 
áfram þar sem hljóðfærin byggja út frá tónunum 
sem hann lagði. Kassagítarinn fær síðan minna 
hlutverk, minna pláss. En það er eitt sem má ekki 
gleyma …hvað setti tóninn?

Lagið er óður til verkafólksins. Fólkið sem 
byggði samfélagið upp en passar ekki í staðlað 
kerfið og er þar af leiðandi deyjandi stétt.

Moskvít gefur út óð til verkafólksins

Viltu vekja athygli 
á Suðurlandi?

Hafðu samband og fáðu tilboð í 
auglýsingar í blaðið og á vefinn.
Sími 482 1944 - auglysingar@dfs.is

FRAMÚRSKARANDIÞJÓNUSTA
VIÐ TOYOTA EIGENDUR Á SUÐURLANDI

Selfossi

Fáðu 
fagmanní verkið

Háheiði 10, SelfossiS. 699 1985 / 823 6656

Lóan mætt að kveða burt snjóinn

Lóan sást á ströndinni við Stokkseyri liðna helgi. Myndina tók: Alex Máni.

Tveir rafmagnsbílar bættust við bílaflota Eimskipa fyrir skömmu. Einn þeirra er kominn á Suður land, nánar tiltekið í vörslu Helga S. Haraldssonar, svæðis stjóra Eimskipa á Suðurlandi. Við litum við hjá Helga og skoðuðum bílinn. „Bíllinn er af gerðinni Maxus, sem er ný bílategund hér á Íslandi. Þeir eru fluttir inn frá Kína af umboðsaðila Maxus á Íslandi. Bílarnir hafa verið notaðir hjá norska póstinum við góðan orðstír svo við væntum þess að hann standi sig vel hér hjá okkur,“ segir Helgi. Aðspurður um drægni segir Helgi: „Uppgefið er að bíllinn komist allt að 353 km á einni hleðslu miðað við bestu aðstæður. Við hugsum hann fyrst og fremst sem innanbæjar bíl hér fyrir Árborg ásamt því að dreifa vörum í Hvera gerði og Þorlákshöfn. Þetta verkefni er hluti af veg ferð fyrirtækisins að minnka kolefnislosun um 40% fyrir árið 2030.“

Um leið og starfsmenn Dag skrár    innar senda les endum óskir um gleði lega páska bendum við á að næsta tölublað af Dags kránni kemur út fimmtudaginn 8. apríl. Auglýsingar og greinar í blaðið þurfa að berast fyrir kl. 12 þriðjudaginn 6. apríl nk. 

Á Stokkseyri býr ungur fuglaáhugamaður og fuglaljós myndari, Alex Máni Guðríðar son, sem staðfesti það við Dags krána að hafa séð til lóunnar á Stokkseyri um liðna helgi. Þá bárust fregnir neðan af Eyrarbakka þar sem tjaldapar 

sást spígspora um í fjörunni þar. Lóan hefur lengi verið helsti vorboðinn í huga Íslendinga, en jafnan er vísað í ljóð Páls Ólafssonar um lóuna sem kemur að kveða burt snjóinn. Þrátt fyrir komu lóunnar verður kalt í veðri fram yfir páska samkvæmt  fyrir

liggjandi veðurspám. Myndin sem prýðir forsíðu Dagskrárinnar að þessu sinni tók Alex Máni í fyrra. Alex heldur úti glæsilegri fuglaljósmyndasíðu á Facebook og Instagram undir nafninu Alex Máni Photography.  
-gpp

Eimskip á Selfossi tekur ínotkun rafbíl

Lipurt ökutæki þó díseldrunurnar vantiHelgi hendir gaman að því þegar hann ók bílnum fyrst hafi hann alltaf verið að bíða eftir því að hann færi í gang, en það væru auð vitað engar díseldrunur í honum og bíllinn liði hljóðlaust um. „Hann er bara lipur og fínn í akstri og ekkert hægt að finna að því. Ég held að þetta sé framtíðin því þróunin er það hröð heyrir maður að innan fáeinna ára verðum við líklega komin með stóru bílana í rafmagn líka.“ Er engin fyrirstaða að það taki langan tíma að hlaða? „Nei, ekki enn sem komið er allavega. Hann er í hleðslu hér yfir nótt. Þá getum við „sjússað“ inn á rafhlöðurnar milli þess sem hann er í akstri. Þetta hefur gengið stóráfallalaust og við spenntir fyrir þessari jákvæðu þróun,“ segir Helgi að lokum.  -gpp 

Helgi S. Haraldsson, svæðisstjóri Eimskipa á Suðurlandi er ánægður með 
nýja rafbílinn.

Lesendur 
athugið

Samstarfssamningur undirritaður um  brautargæslu í LaugavegshlaupinuÁ dögunum var undirritaður nýr samstarfssamningur milli Íþrótta bandalags Reykjavíkur, Frísk ra Flóa manna og Björg unarfélags Árborgar um brautar gæslu í Lauga vegs hlaupinu næstu þrjú árin. Félögin hafa séð um brautargæslu frá 2004 og hafa fengið mikið hrós fyrir í gegnum tíðina. Þetta er jafnan þakklátt starf og sér stak lega skemmtilegt að þjón usta hlaupara 

í þessari miklu áskorun. Mikill áhugi er á utan vegahlaupum og hefur fjöldi þátt takenda í  hlaupinu marg faldast milli ára. Árið 2020 voru þeir um 530. Samtals senda félögin 50 manns í vinnu við hlaupið. Auk þess sér BFÁ um að flytja starfsfólk og búnað á starfsstöðvar. Næsta hlaup er 17. júlí 2021. Þegar er uppselt í hlaupið.

Stjórn Samtaka sunnlenskra 

sveitar félaga samþykkti á 

fundi sínum 24. mars úthlutun 

styrk veitinga úr Upp byggingar

sjóði Suður lands, að undan

gengnu mati fagráða atvinnu og 

nýsköpunar og fagráðs menn

ingar. Um var að ræða fyrri 

úthlutun Uppbygg ingar sjóðs á 

árinu 2021. Umsóknir voru sam

tals 166. Í flokki atvinnu þróunar 

og nýsköpunar verk efna bárust 

67 umsóknir og 99 umsóknir í 

flokki menningar verk efna.

 Að þessu sinni voru tæpum 

37 m.kr. úthlutað til 74 verkefna. 

Úthlutað var 16 m.kr. til 21 verk

efnis í flo
kki atvinnu þróunar og 

nýsköpunar verk efna og tæpri 21 

m.kr. til 53 menn ingar verkefna.

Raföld hlaut að þessu sinni 

hæsta styrkinn 1,5 m.kr. í flo
kki 

atvinnu og nýsköpunar fyrir 

verkefnið ,,Fjölnýting jarð

varma til orkuvinnslu í dreif

býli“. Markmið verkefnisins er 

að fjölnýta jarðhitavatn frá bor

holunni að Grásteini í Ölfusi 

fyrir orkuvinnslu, upphitun og 

iðnað, auk þess sem affallsvatn 

frá hitaveitunni er nýtt fyrir 

útiböð og fiskeldi. Gert er ráð 

fyrir að reynsla af fjölnýtingu að 

Grá steini verði nýtt fyrir önnur 

jarðhita svæði á Suðurlandi.

Í flokki menningarverkefna 

hlutu tvö verkefni styrk að upp

hæð kr. 900 þúsund. Um er að 

ræða verkefnin ,,Sumartónleikar 

í Skál holtskirkju“ og ,,Undir

liggjandi minni“.

Markmið Sumartónleika í 

Skál holti er að stuðla að upp

bygg ingu sígildrar tónlistar á 

Íslandi, með áherslu á nýsköpun, 

á flutning tónlistar fyrri alda og 

á sögulega upplýstan flutning.

 Skál holtskirkja er rómuð fyrir 

hljóm burð sinn og myndlist 

Í ár verður einnig lögð sérstök 

áhersla á að kynna börn og 

ung menni fyrir nýrri tónlist og 

verða því sérstakir tónleikar 

og viðburðir sniðnir fyrir fjöl

skyldur. 
Ólafur Sveinn Gíslason 

hlaut styrk fyrir 
verkið 

,,Undirliggjandi minni“ en 

verkefnið fjallar um uppruna 

og hugarheim einstak linga sem 

búsettir eru í Flóa hreppi. Það 

eru staðbundnir og persónu

bundnir þræðir sem verður 

fylgt eftir 
í rannsóknum 

Ólafs og skoðað hvernig þeir 

endurspeglast í menningararfi 

svæðisins. Andrúmsloft og 

hugarfar staðarins mun birtast 

í samvinnu íbúa í Flóahreppi 

og atvinnuleikara sem verða 

virkjaðir í flutningi verksins. 

Um er að ræða þekkingarsköpun 

sem tekin verður til úrvinnslu í 

gegnum kvikmyndamiðilinn.

Þriðjudaginn 30. mars sl. var 

skrif að undir sam þykktir 

fyrir 
sjálfs eignar stofnun ina 

Njálu refill ses. og hún þar með 

stofn uð. Í stjórninni eru þau 

Gunn hildur E. Krist jáns dóttir, 

for maður, f.h. Njálu refilsins, 

Lilja Einars dóttir, gjaldkeri og 

ritari, f.h. Rangár þings eystra, 

Anton Kári Halldórsson, f.h. 

Rangár þings eystra og Þuríður 

Vala Ólafsdóttir, f.h. Hollvina

félags Njálu refilsins.

Tilgangurinn með að setja 

sjálfseignarstofnunina á laggir

nar er að varðveita, við halda 

og standa fyrir sýningu á 

74 verkefni hlutu brautargengi hjá

 Uppbyggingarsjóði Suðurlands

Frá sumartónleikum í Skálholti

Sjálfseignarstofnun um 

Njálurefilinn sett á laggirnar

Njálureflinum sem sýnir Brennu

Njálssögu handsaumaða með 

refilsaumi í 90 m langan hör

dúk. Með varðveislu og sýningu 

Njálurefils er það markmið 

stofn unarinnar að standa vörð 

um menningarlegt og sögulegt 

gildi BrennuNjálssögu, efla og 

varðveita hið forna listform refil

saum og standa fyrir kynningu 

og miðlun þekkingar á Brennu

Njálssögu og refilsaumi.

Það var mikil gleði að 

loksins sé búið að stofna félagið 

og á fyrsta stjórnarfundinum 

var skálað fyrir góðri framtíð 

Njálurefilsins.

Við undirskrift að samþykktum um sjálfseignarstofnunina Njálurefill ses.

Vinsælt heilsunámskeið fyrir 

eldri borgara í Hveragerði

Heilsuræktarnámskeið fyrir íbúa 60 ára og eldri í Hveragerði hefur gengið vel. 

Um 90 manns sóttu námskeiðið í upphafi og gríðarstór hópur hittist þ
risvar 

í viku og iðkar fjölbreytta líkamsrækt við kjöraðstæður undir handleiðslu 

kennara.

Fáðu 
fagmann

í verkið
Háheiði 10, Selfossi

S. 699 1985 / 823 6656

Sem íbúi í Uppsveitum Árnes-
sýslu er ég mjög hugsi þessa 

dagana varðandi öryggi og vel-
ferð okkar hér í því samfélagi 
sem við búum og störfum í.

Í fyrra varð banaslys á 
þekktum ferðamannastað í Upp-
sveitum Árnessýslu og fyrsti 
„viðbragðsaðili” á staðinn var 
rúmlega hálftíma á staðinn frá 
því að útkall berst, og 15 mín-
útum síðar komu þeir næstu. Ég 
set orðið viðbragðsaðili í gæsa-
lappir því samkvæmt huglægu 
mati lögreglustjóra á Suðurlandi 
virðist skipta máli hvaða vindátt 
er á Selfossi hvort ég flokkist 
sem slíkur.

Seinnipart síðastliðins föstu-
dag kem ég svo að slysi á Laug-
arvatnsvegi hvar maður lætur 
lífið úti i vegkanti á fallegum og 
sólríkum sumardegi.

Biðin eftir viðbragðsaðilum 
var óþægilega löng, sjálfsagt 
eins og hún er alltaf þegar líf 

liggur við, en það sem stakk 
mig svolítið i þessu var það að 
enginn viðbragðsaðili frá næstu 
slökkvistöð (Laugarvatni í þessu 
tilviki) var kallaður út og fréttu 
bara af slysinu i fréttum.

Á sama tíma berast fréttir frá 
Heilbrigðisstofnun Suðurlands 
að engin bakvakt lækna verði á 
svæðinu eftir 1. september næst-
komandi aukinheldur að Heilsu-
gæslan i Laugarási sé að öllum 
líkindum að flytja á Flúðir í 
Hrunamannahreppi.

Það er eiginlega alveg sama 
hvernig ég horfi á þetta mál, 
hvaða póla ég tek inn í breytuna, 
mér tekst bara ekki með nokkru 
móti að fá þetta dæmi til að 
ganga upp.

Samkvæmt fasteignaskrá eru 
2143 sumarhús í Bláskógabyggð 
og 3272 sumarhús í Grímsnes 
og Grafningshreppi – 5415 sum-
arhús auk íbúa, og margir þessir 
bústaðir í +40 mínútna aksturs-
tíma frá næsta sjúkrahúsi.

Auk þess fara þúsundir um 
svæðið daglega á leið sinni 
um Gullna Hringinn. Og ekki 
hvarflar að framámönnum 
ferðaþjónustunnar annað en að 
koma fram og segja „Ísland er 
ekki uppselt“ þegar ljóst er að 
innviðir landsins sem smíðaðir 
eru fyrir 370 þúsund íbúa þess 
eru komnir að þolmörkum – 
nei, það er ennþá til hótelpláss 
og það er besti mælikvarðinn. 

Heilbrigðisþjónustan, löggæsl-
an, slökkvilið/sjúkraflutningar, 
vegakerfið og sjálfboðaliða 
samtök sem sinna neyðarþjón-
ustu hafa ekki þróast né stækkað 
í takti við aukinn straum ferða-
manna til landsins.

Hér eru allir mikilvægir inn-
viðir komnir að þolmörkum og 
það fyrir talsverðu síðan.

Hvenær í ósköpunum gerist 
það og hvað þarf eiginlega að 
ganga á áður en sjúkrabíll fær 
fasta stöð í Uppsveitunum og 
lögregla sér fram á að bíll sé á 
svæðinu að staðaldri?

Vissulega er sjúkraflutninga-
maður á vakt í Þingvallaþjóð-
garði en hann er þar því þjóð-
garðurinn greiðir fyrir viðveru 
hans þar – dýru gjaldi og fer 
ekki útfyrir þjóðgarðinn til að 
sinna neyðartilfellum nema í al-
gjörum undantekningum.

Aukinheldur er lítill hópur 
á Flúðum sem sinnir hlutverki 
vettvangsliða á því svæði upp 
að Gullfossi og Geysi, en hvað 
svo?

Er hreppapólitíkin/rígurinn 
svona svakalega vel inngróinn 
að við hin mætum bara afgangi?

Haraldur Helgi Hólmfríðarson

Höfundur er björgunar-
sveitarmaður, búsettur 

á Laugarvatni og hefur 
áhuga á samfélagsmálum.

Öryggi og velferð í Uppsveitum

Starfsmaður í verslun - Selfossi
Óskum eftir starfsmanni í verslun Líflands á Selfossi á 
Austurvegi 69.Vinnutími er frá kl. 10 – 18 virka daga og 
frá kl. 10 – 14 annan hvern laugardag.
Starfsmaður þarf að geta hafið störf sem fyrst.

Vinnutími gæti breyst í 12-18 virka daga í haust eftir 
nánara samkomulagi.

Helstu verkefni og ábyrgð
 Ráðgjöf og sala til viðskiptavina
 Almenn verslunarstörf

Menntunar- og hæfniskröfur
 Lyftararéttindi eru kostur
 Þekking á íslenskum landbúnaði og hestamennsku er 
 kostur
 Þjónustulund og lipurð í mannlegum samskiptum
 Góð almenn tölvuþekking og þekking á Navision kostur

Nánari upplýsingar gefur Guðbjörg Jónsdóttir, 
verslunarstjóri, í tölvupósti gudbjorg@lifland.is

Við hvetjum bæði konur og karla til 
að sækja um.

fyrir lífið í landinu



Fimmtudagur 20. júlí 20232710

Uppsetn. og viðhald á kæli- og frystikerfumUppsetn. og viðhald á kæli- og frystikerfum
Ísskápaviðgerðir - Almennar raflagnirÍsskápaviðgerðir - Almennar raflagnir

Sími 660 2970Sími 660 2970

Allar ræstingar
Steinteppahreinsun, teppahreinsun, 

bón, gluggahreinsun o.fl.

Sími 897 8444
Hreint um allt Suðurland

HREINGERINGA-
þjónusta Suðurlands ehf.

Efnissala
Rennismíði
Innréttingar
Járnsmíði

Gagnheiði 5, Selfossi
Sími 482 1980Sprettur

Lúðvík Bergmann, Viðskiptastjóri
GSM: 840 3009

Kælikerfi - Frystikerfi
Hönnun - Sala - Þjónusta

Háheiði 9, Selfossi - Sími 464 9400 - www.Frost.is

Fæst hjá 
Selfossi

Tækniþjónusta
Suðurlands ehf.

Selfossi
Sjónvarpskerfi 

fyrir hótel og gistihús
Öryggiskerfi

Eftirlitsmyndavélakerfi
Hljóðkerfi

Símkerfi o.fl.

Gunnar 
Guðmundsson
Sími 694 4922

Vilmundur 
Sigurðsson

Sími 779 6777

Sérhæfing - Þekking - Reynsla

Vinnuvélanámskeið
á netinu!

www.vinnuvelaskolinn.is
NÝTTNÝTT

Hellismýri 9,  800 Selfoss
selfoss@hrt.is - Sími 892 2136

www.hrt.is

Stíflulosun 
Rotþróahreinsun

Vélsópun
Lagnafóðrun

Óskað er eftir tilnefningum 
til hvatningarverðlauna 
á sviði menningarmála 

á Suðurlandi 2021
Samtök sunnlenskra sveitarfélaga (SASS) óska eftir 
tilnefningum til samfélags- og hvatningarverðlauna 

á sviði menningarmála á Suðurlandi. Frestur 
til tilnefninga er til miðnættis mánudaginn 

18. október nk. og þær skal senda á netfangið: 
menningarverdlaun@sass.is. Veitt verður 

viðurkenning sem og peningaverðlaun sem 
nýtt verða til áframhaldandi menningarstarfs 

á Suðurlandi. Nánari upplýsingar 
má nálgast á heimasíðu SASS: sass.is.

534 9600
www.heyrn.is

Regluleg hreyfing hægir á áhrifum og einkennum öldrun-
ar, veitir andlegan og líkamlegan styrkt til að takast á við 
dagleg verkefni og hjálpar fólki að viðhalda getunni til að 

vera sjálfbjarga í daglegu lífi. 

Hreyfing og eldra fólk
Notkun á snjallsímum og 

spjaldtölvum fer stöðugt 
vaxandi í nútíma þjóðfélagi. 
Allir þekkja að bankaviðskipti 
eru nánast eingöngu komin yfir 
í snjalltæki, hvort sem verið er 
að borga reikninga eða milli-
færa peninga. Samskipti við 
t.d. Tryggingastofnun ríkisins, 
heilsugæslustöðvar, lækna o.fl. 
fara í vaxandi mæli fram á raf-
rænan hátt – og þessi þróun á 
bara eftir að halda áfram.

Félag eldri borgara á Selfossi 
áformar að halda námskeið á 
næstunni, í notkun á snjallsím-
um og fartölvum/spjaldtölvum. 
Leitast verður við að hafa nám-
skeiðin einföld og skilvirk, og 
ekki of margir nemendur í einu 
svo að leiðbeinandinn geti sinnt 
hverjum og einum vel.

Þar sem þetta námskeið er 
nýtt – og ekki vitað til fulls hver 

áhugi er á svona námskeiði – er 
áríðandi að væntanlegir nem-
endur hafi samband eða láti vita 
af áhuga sínum, t.d. með því að 
senda tölvupóst á leiðbeinand-
ann Benjamín Aage Birgisson: 
benjaminaage@hotmail.com og 
síminn hjá honum er 694 2051. 

Einnig mun form. FebSel, Þor-
grímur Óli Sigurðsson, gefa 
upplýsingar, netfang: thorgoli@
simnet.is. Reiknað er með að 
námskeiðið hefjist upp úr miðj-
um okt. 

VBr.

Námskeið í notkun snjallsíma og 
fartölva hjá FEB á Selfossi

Margt hefur verið um að vera 
hér hjá okkur í Mennta-

skólanum að Laugarvatni frá 
skólabyrjun. Stjórn Mímis gerir 
sitt besta til að halda félagslífinu 
uppi og hefur skipulagt allskon-
ar viðburði. Það var byrjað á því 
að skíra nýnemana í Laugarvatni 
en þeir voru 53 talsins. Þetta er 
stór hefð hér á Laugarvatni og er 
því alltaf mikil gleði og spenna 
í hópnum fyrir henni. Annað 
hvert ár er stórt leikrit sett upp 
í ML. Leikritið í ár verður byggt 
á myndinni Stellu í orlofi. Árs-
hátíðarformennirnir okkar eru 
búnir að halda leiklistarkvöld 
og undirbúa krakkana fyrir leik-
ritið. Tómstundaformaðurinn 
okkar hefur haldið ýmsa við-
burði svo sem bíókvöld, skák-
mót og margt fleira. Skemmti-
nefndarformenn unnu hörðum 
höndum að því að skipuleggja 
ball sem var haldið fimmtu-
daginn 30. september. Ballið var 
haldið í Eyvindartungu og gekk 

það með prýði. Nú verður far-
ið í það að skipuleggja Blítt og 
létt sem er árleg forkeppni fyrir 
Söngkeppni framhaldsskólana. 
Blítt og létt verður haldið 27. 
október næstkomandi og er mik-
il spenna í loftinu.  

Kór Menntaskólans að 
Laugarvatni hefur aldrei ver-
ið jafn stór og hann er í ár en 
alls eru 145 nemendur í kórn-

um! Frábærir kórtónleikar voru 
haldnir 25. september í Íþrótta-
húsinu á Laugarvatni undir 
stjórn Eyrúnar Jónasdóttur kór-
stjóra. Þá helgi voru nemendur 
einnig í kórbúðum og æfðu stíft 
fyrir veturinn framundan.  

Umsjón: Oddný Lilja 
Birgisdóttir og Þóra Björg 

Yngvadóttir

Kæru Sunnlendingar

Gunnar Gränz er um þess-
ar mundir með sýningu í 

Listagjánni í kjallara Bókasafns 
Árborgar. Gunnar hefur sýnt þar 
áður og fengið undirtektir fyr-
ir alþýðulist sína. Sýningin er 
hluti af Menningarmánuðinum 
október í Árborg. Gunnar hefur 
aldrei gengið í listaskóla en lítur 
á sig sem alþýðulistamann sem 

lært hefur í skóla lífsins og sótt 
menntun til íslenskrar náttúru 
og annarra listamanna í landinu. 
Hann málar sér til ánægju og 
hefur haldið fjölda sýninga, 
bæði einn og með öðrum lista-
mönnum, einnig var hann þátt-
takandi í Imago Mundi verkefn-
inu, Iceland/Boiling Ice. 

Gunnar er fæddur í Vest-
mannaeyjum 1932 en flutti 
á Selfoss árið 1942 og hefur 
búið þar alla tíð síðan. Gunnar 
fékk Menningarviðurkenningu 
Sveitarfélagsins Árborgar árið 
2016. Sýningin er opin á af-
greiðslutíma bókasafnsins. Allir 
hjartanlega velkomnir!

Gunnar Gränz sýnir í Listagjánni

Þar sem 
fagmennirnir vinna

Bílasprautun - BílaréttingarBílasprautun - Bílaréttingar
BílrúðuskiptiBílrúðuskipti

Gagnheiði 3 - Selfossi
Sími 482 2224 / 899 5424 

bilverkba.is

Vottað verkstæði

Unnur Edda Jónsdóttir hefur 
verið ráðin fjármálastjóri 

hjá Sveitarfélaginu Árborg. 
Unnur Edda mun taka við starfi 
fjármálastjóra af Ingibjörgu 
Garðarsdóttur sem lætur af 
störfum eftir rúm 16 ár. Starfið 
var auglýst laust til umsóknar 
þann 24. maí sl. Alls bárust 18 
umsóknir um starfið, sex um-
sækjendur drógu umsóknir sínar 
til baka.

Unnur Edda lauk BS gráðu 
í fjármálaverkfræði frá Há-
skólanum í Reykjavík og MLB 
gráðu í forystu og stjórnun með 
áherslu á verkefnastjórnun frá 
Háskólanum á Bifröst. Unnur 
Edda hefur starfað sem við-
skiptastjóri fyrirtækja hjá Arion 
banka frá 2014 og vann við fjár-
stýringu hjá Vodafone á árunum 
2012-2014.

Unnur nýr fjármálastjóri Árborgar

Eyjólfur - Sími 888 8001
Guðjón - Sími 888 8002
800lagnir@800lagnir.is

Alhliða pípulagninga 
verktakar

Við tiltekt í sendiráðinu í 
Tókýó í vor dúkkaði upp 

útrunnið og gatað „vegabréf út-
lendings“ í nafni Roberts nokk-
urs James Fischer. Þarna var 
um að ræða vegabréf fyrrum 
skáksnillingsins Bobby Fischer 
sem gefið var út í febrúar 2005 
til að koma honum til Íslands, 
þar sem hann fékk síðar íslenskt 
ríkisfang eins og margir muna. Í 
þessu vegabréfi var hann skráð-
ur „ríkisfangslaus“.

Sendiherra Íslands í Tókýó, 
Stefáni Hauki Jóhannssyni varð 
strax hugsað til Fischersetursins 
á Selfossi en svo vildi til að 
hann hafði fyrir skemmstu verið 
að aðstoða Setrið við að komast 
í samband við ekkju Fischers 
sem er frá Japan og býr þar. 
Leitað var til laga- og stjórn-
sýsluskrifstofu utanríkisráðu-
neytisins til að kanna hvort og 
hvernig hægt 
væri að láta 
vegabréf látins 
e i n s t a k l i n g s 
þriðja aðila 
(Fischersetrinu) 
í té og í þeirri 
málaleitan kom 
á daginn að ann-
að vegabréf hafði 
nýverið fundist 
á prótókolls-
krifstofu ráðu-
neytisins, almennt v e g a b r é f 
fyrir íslenska ríkisborgara út-
gefið í mars 2005, fyrir þennan 
sama Robert James Fischer. Í 
því vegabréfi er hann skráður 
íslenskur. Þar var þá um að ræða 
vegabréfið sem hann fékk eftir 

a ð 
hann öðlaðist ís-

lenskan ríkisborgararétt, um 
leið og „vegabréf útlendings“ 
var gatað og ógilt.

Eftir nokkrar vangaveltur var 
niðurstaðan sú að utanríkisráðu-
neytið myndi afhenda Fischer-
setrinu tvö útrunnin vegabréf 

gefin út í nafni Robert James 
Fischer, kt. 090343-2039, til 
ótímabundinnar vörslu og sýn-
ingar sem safngrip, með þeim 
fyrirvara að ráðuneytið gæti 
kallað það til sín ef þörf krefði.

Svo skemmtilega vildi til 
að Stefán Haukur Jóhannsson 
sendiherra var staddur á landinu 
þegar niðurstaðan lá fyrir. Mælti 
hann sér mót við Aldísi Sigfús-
dóttur í Fischersetrinu og afhenti 
henni þessi tvö vegabréf fyrrum 
skákmeistarans Bobby Fischers 
og gat þannig fylgt sögunni eftir 
frá upphafi til enda.

Vegabréf Bobby Fischers er 
fundið og komið á sinn stað


